
EH Bildu Nafarroa talde parlamentarioari atxikitako foru-parlamentari Mikel Zabaleta Aramendia jaunak idatzizko galdera egin du (11-26/PES-00063). Hona hemen Etxebizitzako, Gazteriako eta Migrazio Politiketako kontseilariak horretaz ematen dion informazioa:
1. Nafarroako zein udalerritan daude zehazki Zoruaren Enpresa Entitate Publikoaren txosteneko 60. orrialdean aipatutako 15 etxebizitzak?
Nafarroako Zoruaren Enpresa Entitate Publikoa-CASA 47ren etxebizitzen zerrenda adierazi da, udalerrien arabera banakatuta, estatu-erakunde horrek emandako datuen arabera.
	UDALERRIA
	ETXEBIZITZA KOP.
	HELBIDEA

	Aranguren
	2
	LABIANOKO BIDEA    

	Barañain
	1
	KULTURA 10  

	Berriozar
	1
	SAN AGUSTIN 21  

	Oltza Zendea
	2
	M1J 1 eta 2 SEKTOREAK / M1B 1 eta 2 SEKTOREAK    

	Zizur
	6
	NUESTRA SEÑORA DEL PERDON    

	Lekunberri
	36
	ITURRIBURU 8   

	Orkoien
	8
	FEDERICO GARCÍA LORCA 35; KUPUETA 7; PABLO NERUDA 24, 26, 30 eta 32

	Tutera
	8
	FRAUCA KALEA 2, 4 eta 6



2. Zein da etxebizitza horien egungo egoera juridikoa?
Ez dakigu zein den etxebizitza horien egoera juridikoa. Zoruaren Enpresa Entitate Publikoa-CASA 47k jakinarazi digu SAREBek estatu-erakunde honi helarazpenak egiten dizkiola etxebizitzak alokatzeko daudenean, halakotzat hartuta beren baldintza teknikoak eta juridikoak.
3. Noizko aurreikusten da horiek alokairuan egiaz jarri ahal izatea?
Zoruaren Enpresa Entitate Publikoa-CASA 47k ez du aldi baterako aurreikuspenen jakinarazpen ofizialik egin.
4. Izan al du Nafarroako Gobernuak bilerarik edo komunikaziorik Zoruaren Enpresa Entitate Publikoarekin Nafarroan kokatutako etxebizitzen kudeaketa edo koordinazioa dela eta? Erantzuna baiezkoa bada, zein izan da elkarrizketa horien emaitza?
Zoruaren Enpresa Entitate Publikoa-CASA 47rekin egindako lan-bileretan estatuko lurralde osoari modu berean aplikatzen zaion lankidetza-hitzarmen baten eredu bat planteatu du. Proposamena aztertzen ari da, araudia eta Nafarroaren berezko ezaugarriak kontuan hartuta.
5. Txostenak berariaz adierazten duenez ez dagoela zerrenda itxirik eta perimetroa gutxi gorabeherakoa dela, Nafarroako Gobernuak ba al du Zoruaren Enpresa Entitate Publikoak kudeatzen duen Estatuko parkean Nafarroako etxebizitza gehiago sartzeko aukerari buruzko ziurtasunik? 
6. Erantzuna baiezkoa bada, zenbat etxebizitza gehigarri sar litezke eta zein udalerritan?
Nafarroako Gobernuak ez du jakinarazpen ofizialik Nafarroako etxebizitza berriak Zoruaren Enpresa Entitate Publikoa-CASA 47ren etxebizitza-parkean sartzeari buruz.
7. Aurreikusita al dauka Nafarroako Gobernuak formalki eskatzea Zoruaren Enpresa Entitate Publikoari Nafarroan dauden Estatuaren titulartasuneko etxebizitzak lagatzeko, NASUVINSAk kudea ditzan, etxebizitzaren foru-araudiarekin eta Nafarroan indarrean dauden modulu ekonomikoekin bat etorriz, horrela bermatuz Nafarroako parke publikoan integratuko direla?
Zoruaren Enpresa Entitate Publikoa-CASA 47ren proposamena aztertzen ari da, Nafarroako Foru Komunitatearen arau-esparrua kontuan hartuta.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko martxoaren 25ean.
Hirugarren lehendakariorde eta Etxebizitzako, Gazteriako eta Migrazio Politiketako kontseilaria: Begoña Alfaro García

